
ژمارە )1151(  742017/12/19

نگ
ورە
نگا
رە

زۆربــەی خانمــان حــەز بــە ئێكسســوارەكان دەكــەن، هــەر یەكێــك خاوەنــی كۆمەڵێــك یان دەســتەیەك 
ئێكسسوار و خشڵی هەمە جۆرن، بۆ كاتی بۆنە و یاد و دەرچوون و زانكۆ و دەوام دەیانپۆشن، 
مۆدەكانی ئێكسسوار زیاتر شێوە كلاسیك و سادە رەنگیان پێوە دیارە، گۆڤاری )برایدێرز( 
باس لە خشــڵ و ئێكسســوارەكان دەكات، جەخت لەســەر )ئەڵقە و ئەنگوســتیلە( 
دەكاتەوە و تیایدا ئاماژەی بە خانمان دەكات كە دەتوانن واز لە مۆدە 
كلاســیكەكان بهێنــن، بەڵكــو گرنگــی بــە خشــڵی بەرد و 
زومــرەدی بــدەن، جگە لەوەی ئێكسســواری زێڕ و 
زەبەنــد و ئەڵمــاس بــە نرخێكی گران 
دەكڕێن، دەتوانی بەو نرخە 

مۆدی ئێكسسواری بــــــــــــــــــــــــــــــــــــەردین هەڵبژێرە

خەون و ئاواتی هەموو ئافرەتانە لەكاتی وێنەگرتن و لە وێنەكانیدا وەك شازادەیەك 
دەربكــەون، هەنــدێ جار ماكیاژێكی نایاب و ناســك دەكەن، هەروەها دەســتە مۆدە 
جلێكی نایابیش دەپۆشن، كەچی لەوێنەكاندا بەجوانی و بەدڵی خۆیان دەرناچن، 

ناشــزانن هــۆكارەكان چیــن، پســپۆڕانی وێنەگرتــن دەڵێــن: رەنگــی جلەكــەت 
كاریگەری لەســەر جوانیی وێنەكەت دەبێ، جگە لە شــێوەی وەســتان و 

جووڵه ی جۆراوجۆر، جۆری رەنگی جل بە شــیك و ناشایســتەیی 
دەردەكــەون. )لــی ئیســمان( پســپۆڕی بــواری وێنەگرتنــە و 
دەڵێت: رەنگە بەهێز و تۆخەكان بە جوانترین شــێوە دەردەچن، 

بــە پێچەوانــەی رەنگی كاڵ و باســتیلەكان، لە نێــوان هەردوو 
جۆری رەنگەكان، ســپی تاكە رەنگە كە شــێوەی روخســارت بە پەرت و 
بــاوی و لێڵــی نیشــان دەدات، بۆیە لە كاتــی وێنەگرتن و بۆنەكاندا 
تا دەتوانی رەنگاكانی )سوور، شین، سەوز، وەنەوشەیی، شەزری(، 
بۆ ئەوانەش كە حەز بە رەنگە زەقەكان ناكەن، دەتوانن رەساسی و 

بێجی بكەن بە رەنگی سەرەكی جلەكانیان بۆ وێنەگرتن. 

رەنگی جلوبەرگ بۆ وێنەگرتن

كۆمەڵێــك خشــڵی بــەرد و پلاســتیك بەدەســت بهێنی، كە بۆ زۆربــەی بۆنە و 
یــاد و دەرچــوون و دەوامیــش دەپۆشــرێن، ئێســتا زۆربــەی كچە ئەكتــەر و ناودارەكانی 

جیهان روویان لە ئێكسســواری زومرەدی و بەردین كردووە، پێیانوایە جوانی ئەو 
ئێكسسوارانە جیاوازە لەگەڵ كلاسیكەكان، لەو گۆڤارەدا هاتووە: دەتوانن 

ســوود لــەو جــۆرە ئێكسســوارانە وەربگــرن كە شــێوەی هێلكەیی 
و بازنەییــان پێــوە دیــارە، ئــەو مۆدە باوانــەی ئەو جۆرە 

ئێكسســوارە بریتییــن لــە: ئەشــلین، ســیپێل، 
بریســلیت، ئەندورۆمێــدا، ئەنتیــك، 

ئەنگارا و كاڵدۆنیا. 

مۆدی ئێكسسواری بــــــــــــــــــــــــــــــــــــەردین هەڵبژێرە

پێویســت دەكات دیكــۆری ماڵــەكان لــە چەنــد رەنگێكی 
دیاریكــراو پێكهاتبێت، هــەر ئافرەتێكی ماڵ حەزی بە جۆرە 
رەنگێكــە تــا تەواوی دیكــۆری ماڵەكەی لــەو رەنگەدا بێت، 
چەند رەنگێك هەن كە دەتوانی دیكۆر و كەرەســتەكانی ماڵ 
لەسەر هەڵبژێریت، نموونەی ئەو رەنگانە بریتیین لە: قاوەیی، 
شین، سپی، بێجی، پیازی، زەردی كاڵ، وەنەوشەیی، مۆر.
لەســەرەوە  رەنگانــەی  ئــەو  دەڵێــن:   پســپۆڕانی دیكــۆر 
ئاماژەمــان پێكــرا تەنیــا بــۆ چەنــد وەرزێــك گونجــاون، واتە 
ناكرێــت هەمــوو وەرزەكانــی ســاڵ رەنگێكــی دیــاری كــراو 
لــە مــۆدی دیكــۆری ماڵــدا هەبن، بــەڵام جوانتریــن رەنگی 

دیكــۆری مــاڵ كــە لەگــەڵ هەمــوو وەرزەكان دەگونجێــت 
رەنگــی مــۆرە، ئــەو رەنگــە گوزارشــت لــە هێمنــی دەكات 
و ناســكیش بــە دیكــۆرەكان دەدات. ئــەو رەنگــە بۆ هەموو 
كەرەســتە و كەلوپەلەكانــی ماڵ دەبێــت، بۆ نموونە: دەكرێ 
رەنگــی پەنجــەرە و پەرەدەكانیش لە هەمان ئەو رەنگە بێت، 
هەروەهــا دەكرێــت مۆكێت و رەنگی كەرەســتەكانی ژووری 
دانیشتن لەو رەنگە هەڵبژێریت، ئێستا زۆربەی دیوارەكانی 
مــاڵ لــە رەنگی ســادەن، ئەگەر كەرەســتەكانت لــە رەنگی 
مۆر بێت، ئەگەرچی جیاكاری نێوانیان دروست دەبن، بەڵام 

جوانی رەنگە مۆرەكە بەسەر رەنگە سادەكان زیاتر دەبێ.

ماڵەكەت بە رەنگێكی
 ناوازە رازاوە بكە

داهێنان لە هەموو بوارێكدا لە رێگەی بیركردنەوە و پرۆژە 
و لێكۆڵینــەوە دەكرێــت، هەنــدێ جــار تەنیــا بــە بیرۆكەیەك 
ســوودێكی گەورە و داهێنانێكی ناوازە لە بوارێكدا دەكرێت، 
 ،)Clear Blue Hawaii( ئەندازیارانــی كۆمپانیای
توانییــان گەورەتریــن خزمــەت پێشــكەش بە بواری كەشــتی 
و بەلەمــی ئــاوی و دەریاوانــی بكــەن، ئــەو پرۆژەیە لەلایەن 
ئەندازیارێك بە ناوی )جۆن كایاك( پێشكەش بە كۆمپانیاكە 
كــرا، ئەویــش بە روونكردنــی تەواوی بەلەم و كەشــتییەكان، 
بەتایبــەت بەشــی ژێــرەوەی تــا ئەوانــەی لەنــاو بەلەمەكاندا 
دەبن، بتوانن بە سادەیی ژێر خۆیان و نێو ئاوەكە لە رێگەی 

روونــی بەلەمەكانــەوە ببینــن. پرۆژەكــە رەزامەنــدی لەســەر 
دەربــڕا، دواتــر بیریــان لەوەكردەوە ئەگەر شووشــە بەكاربهێنن 
رەنگــە نوقــم بێت، بۆیە ماددەی )پــۆل كاربۆنی(یان بۆ ئەو 
مەبەســتە تەرخان كرد، بە تێكەڵی لەگەڵ شووشــەی بەهێز 
و پتــەو كــە گوللــە نەبڕە تــا پێكهاتەیەكیان دروســت كرد بۆ 
نێو ئاو دەگونجێت و روونیشە وەك شووشە. نرخی ئەو جۆرە 
بەلەمــە لــە )1490( دۆلار دەســت پێدەكات و جێگەی )2( 

تا )4( كەس دەبێتەوە.

بەلەم و كەشتیی روون

بەپێی راپۆرتێكی گۆڤاری ناشــیۆناڵ جیوگرافیك، لە پێشــبڕكێیەكی پاڵەواتن بۆ جوانترین 
گیانداری زەوی، توانییان جۆرە پشیلەیەك هەڵبژێرن، تا ببێتە جوانترین گیانداری سەر زەوی، 
ئەو جۆرە پشــیلە بە )كراكاڵ( ناســراوە، لە جۆری شــیردەرەكانە و لە بەشی گۆشتخۆرەكاندایە، 
ئەو جۆرە پشــیەلەیە لە كیشــوەری ئاســیا و ئەفریقیا و وڵاتی هیندستان دەژی، رەنگی قاوەیی 
یان رەنگی وەكو كا وایە، چاوێكی گەورەی شینی هەیە، زیاتریش گۆشتی گیانداری بچووك 
دەخوات، ناوی زانستی )Caracal( و درێژی )75( سەنتیمەتر دەبێت، كێشی نێوان )12( 
بۆ )18( كیلۆگرامە، ددانەكانی تیژ و سپین، روخسارێكی كورت و وردی هەیە، بە قاچ درێژ 
ناســراوە. جوانی ئەو پشــیلە لەوەدایە، كە لەبەشــی دواوەی ســەر گوێچكەكانیدا تەنێكی رەش 
هەیە لە گوێچەكانی درێژترە و بەشــێكی لە دیوی پێشــەوە دەردەكەوێت وەك ئەوەی نەخشــێكی 

دەستكراو بێت.

جوانترین گیانداری سەر زەوی

سیســتەمی هاتوچۆ لە جیهاندا چەندین جۆرن، یەكێكیان 
گواســتنەوەی خەڵكە بە پاس، تا پاســەكان دەگەن بە شوێنی 
مەبەســت، شــوێنی وەســتانی پــاس و چاوەڕوانــی بــۆ خەڵك 
و سەرنشــینیان دابیــن كــراوە، ئــەو شــوێنە لە هــەر وڵاتێك بۆ 
شــوێنێكی دیكــە جیــاوازە، هەندێكیان ناتوانیــت بۆ خولەكێك 
لەوێــدا بوەســتێت، هەندێكــی دیكەش وەك ماڵەكــەت وایە كە 
شــوێنی دانیشــتن و ســەیركردنی تەلەفزیــۆن و یاریكــردن و 
جۆڵانێیشــی بۆ دانراوە، ســەیرترین شوێنەكانی پاس دەكەوێتە 
كەنداوی )شــێتاند(، ئەو شــوێنە دەكەوێتــه  ناوچەی نیمچە 

جوانترین و سەیترین شــــــــــــــــــــــــــــــــــــــوێنەكانی وەستانی پاس

بنێشتی خۆماڵی 
جگــە لــەوەی وەك خواردنێكــی سروشــتی دارەكانی كوردســتانە، هەروەها 
بنێشــت دروســتكردن بــە یەكێــك لە پیشــە رەســەن و كۆنــەكان دادەنرێت، ئەو 
پیشــەیە زیاتــر لــە ناوچەكانــی هەورامــان و دەوروبــەری هەڵەبجــەدا هەیــە، 
بەتایبــەت ئــەو شــوێنانەی كە داری قــەزوان لێی دەڕوێت، بنێشــت لە داری 
قەزوان دەردەهێنرێت، دوای ئەوەی بە چەند هەنگاوێك دارەكە بریندار دەكرێ 
و بنێشــتەكە لێدەكرێتــەوە كــە بەمجۆرەیــە: ســاڵانە لــە ناوەڕاســتی مانگــی 
حوزەیــران دەســتپێدەكات و تــا كۆتایــی مانگــی ئــاب بــەردەوام دەبێــت، دار 
قەزوانەكان زیاتر لەناو كەژەكان دەڕوێن، پیشــەوانانی بنێشــت هەڵدەســتن بە 
برینداركردنی دار قەزوانەكان و لێدانی كۆچەڵە بۆ خڕكردنەوەی بنێشتی تاڵ 
تیایــدا. ئەوانــەی ئەو كارە دەكەن، پێویســتە ماوەیــەك لە كەژەكاندا بمێننەوە، 
هەر بۆیە شــوێنی مانەوەی خۆیان ئامادە دەكەن و پاشــانیش كەنگە ئامادە 
دەكــەن كــە پێویســتە شــوێنێكی بــاش بێت بۆ دروســتكردنی تۆپەڵــە پوڕ بۆ 
لێدانی كوچەڵە. دواتر وەستا دەستدەكات بە برینداركردنی دار قەزوانەكان كە 
ئەوەش بە تەشــوێ دەكرێت، پاشــان كوچەڵە لە شــوێنی لەلەكان دەكرێت، ئەو 
قۆناغە تەواو دەبێت و جێدەهێڵدرێت، دواتر لە سەرەتای مانگی تەموز واتە 
)15( رۆژ دواتر بەشی دووەمی لێدانی لەلەی دووەم لە شوێنی كوچەڵەكان 
دەســتپێدەكاتەوە و تــا زۆرتریــن بنێشــتەتاڵ كۆبكرێتــەوە. پاشــان كوچەڵەكان 
لێدەكرێنەوە و كۆدەكرێنەوە، نابێت بنێشت لە كاتی هەتاوی بەتێن لێبكرێتەوە، 
چونكــە خــاو دەبێتەوە و ســوودی لێنابینرێــت، دواتر بنێشــتەكان دەپاڵێوێنرێن 
هەرچی خاشاك و وردە خۆڵ و بەردی تیایدایە پاك دەكرێتەوە، لە كۆتاییدا 
لەســەر ئاگرێكــی بــە تێن دادەنرێــت و دوای كوڵاندن ســارد دەكرێتەوە و ئەو 

كاتە ئامادەی جوین دەبێت. 

دوورگەیــی لــە وڵاتــی ئوســكۆتڵەندا، شــوێنەكانی پاس لەو 
ناوچەیەدا، هەر یەكەیەكی جۆرێكە، هەندێكیان جۆڵانی لێی 
دانراوە، بەشــێكی دیكەیان تەلەفزیۆن و ئامێرەكانی گەرما و 
ســەرما، لە بەشــێكی دیكە یارییەكانی وەك تێنس و شەتڕەنج 
دانراوە، هەندێكی دیكەش ئامێرەكانی لاوازكردنی بۆ دانراوە، 
جۆرێكی دیكەی كتێبخانەیە تا ئەو كاتەی پاســەكەت دێت، 
چەنــد ڵاپەڕەیەكــی كتێبێــك دەخوێنیتــەوە، هەمــوو ئەوانە بۆ 
خزمەتكردنــی خەڵكــە، تــا لــە كاتــی چاوەڕوانیــدا بێــزار و 

بێتاقەت نەبن. 

جوانترین و سەیترین شــــــــــــــــــــــــــــــــــــــوێنەكانی وەستانی پاس

گەورەترین دەمی مرۆڤ

پەند و وتە
و  كیمیاگــەر  پاولینــگ،  كارل  لینــۆس 
ســاڵی  ئەمریكــی  رۆشــنبیری  و  نووســەر 
ــە ویلایەتــی  ــد ل ــە شــاری پۆرتلان )1901( ل
ســاڵی  لــە  و  بــووە  لەدایــك  ئۆریگــۆن 
كۆچــی  كالیفۆرنیــا  شــاری  لــە   )1994(
بێــزاری ژیانــی  كــردووە، دەربــارەی  دوایــی 
مــرۆڤ دەڵــێ: هــۆكاری زۆربــەی بێــزاری 
كۆمەڵێــك  لــە  نیگەرانییــە  رەشــبینیمان  و 
خۆمــان  كــە  ســەیر  شــتی  و  بیركردنــەوە 
نییــە.  بوونیشــی  تەنانــەت  دایدەڕێژیــن، 

فێڵكاریی وێنە
لــەم وێنەیــەدا دوو كــەس پــاڵ كەوتــوون، 
كــە روویــان بــەرەو زەوییــە و بــە ئاســمانەوەن، 
كەچــی دیمەنــی دواوەیــان ئاســاییە و بەبــێ 
ئــەوەی ســەراوژێر كرابێــت، هەوڵبــدە راســت 

و دروســتیی وێنەكــە بزانیــت. 

خــۆت  بیركردنــەوەی  و  بــڕوا  بــە  هەمیشــە 
كارەكانــت بكــە، لەبواری ئەڤینداریدا هەســت بە 
دڵتەنگــی دەكەیت، ئەمــەش بەهۆی دوودڵیتەوە 
بەرامەبــەر بە دۆســتەكەت  و وا هەســت دەكەیت 
كە زۆر شــت هەیە لە تۆی دەشــارێتەوە، لەبیرت 

نەچێت تۆش زۆر شتت لەو شاردۆتەوە .

گوڵەگەنم

كەســانی  چونکــه   بێــت  خــۆت  بــە  بــڕوات 
دەوروبەرت ده یانه وێ ژیانت تێك بدەن، پاداشــتێكت 
بەدەســت دەگات  و بــاری داراییــت بــەرەو باشــتر 
دەبــات، پرۆژەی گەشــتێك و ســەردانی كەســێكی 
ئازیــری دوور لــە مێشــكت ســەرهەڵدەدات، گرفتە 

سۆزدارییەكەشت بەره و كۆتایی دەچێت.

جمك

ئەزیەتی زۆریان داوی، بۆیە ده ته وێ تۆڵە بكەیتەوە، 
بــه ڵام دڵــی دۆســتەكانت مەڕەنجێنــە و گرنگییــان پــێ 
بــدە، چونكــە ئەوان تۆیــان زۆر خۆش دەوێت ، ئاگاداری 
هەڵســوكەتت بــە. ئــەم ماوەیــە هەســت بــە ماندووبــوون 
 و بێــزاری دەكەیــت، بــه ڵام ئــەوەی دەتەوێــت بــه  ئەنجام 

ده گات.

شێر

رێگە بە كەســانی دیكە مەدە ژیانت تێك بدەن و 
بــا كاریگــەری خۆت لەســەریان هەبێت، ســادەیی  و 
ســاكاریت ئــاكارو رەوشــتی جوانتــر كردوویت لەلای 
كەسوكاریشــت شــیرینترو خۆشەویســتر بوویت، بەڵام 
هەســت دەكەیت كەســانێك ئەم هەڵســوكەوتانەی تۆ 

بەهەڵە لێك دەدەنەوە.

گا

متمانــەت  دیــارە،  پێــوە  بێزاریــت  ماوەیەكــە 
بــە خــۆت بێــت، ئــەم ماوەیــە زۆر گرنگــی بــە 
ژیانــی كۆمەڵایەتیــت دەدەیت، هەروەها ئاوات  و 
حەزەكانت زیاتر دەبێت، بەڵام بە هۆی ناڕۆشنی 
ئاكامــەكان كەمێــك دڵتەنــگ دەبیــت، نیگه ران 

مه به ، بەخت یاوەرته  و سەركەوتن بۆ تۆیە.

قرژاڵ

هەستت بپارێزە و بەرگری لە خۆت بكە، كەسێكی 
بــە ســۆز و دڵگــەورەی، لایەنــی ســۆزداریت كێشــەو 
گرفتــی تێدەكەوێـــت، بــەڵام دەستەوەســتان نامێنیــت 
و هەوڵــێ  بنبڕكردنــی گرفتــەكان دەدەیــت. لایەنــی 
لــە راســتییەكان دەگەیەنیــت، بەمــەش  بەرامبــەرت 

ویژدانت ئاسوودە دەكەیت.

كاوڕ 4/19 - 3/215/20 - 4/20

7/22 - 6/218/22 - 7/239/22 - 8/23 6/20 - 5/21

زۆر جار مرۆڤ بە قەمیشێك خواردنەوەیەك نۆش دەكات، هەندێ 
جــار بــۆ خۆشــی دەیــكات بــە دووان و ســێیانیش بۆ گاڵتــە، بەڵام 
كەس وەك ئەو گەنجە هیندســتانییەی پێناكرێت، چونكە دەتوانێت 

زیاتر لە دەستەیەكی قەمیش بخاتە نێو دەمیەوە. ئەو گەنجە 
نــاوی )مانــۆج كۆمــار(ە و تەمەنــی )23( ســاڵە، لــە 
ویلایەتی ئۆدیشــیا دەژی، كە دەكەوێتە لای باكووری 
رۆژهەڵاتی هیندســتان، وەك كەســێكی خۆبەخش بۆ 
بەدەســتهێنانی نازناوی خاوەن گەورەترین دەم، توانی 
)459( قەمیشــی خواردنــەوە بخاتــە نێــو دەمیــەوە، 
هەروەهــا توانــی بۆ ماوەی )10( چركە بە یەكێك لە 

قەمیشەكان خواردنەوەیەك نۆش بكات.

لەم وێنەیەدا گوایە )3( ســەری منداڵ و )6( 
جەســتە دەبینرێت، هەوڵدە بە ســەیركردنی ســەری 
منداڵەكان چەند جەستەت بۆ دەردەكەوێت و چەند 

منداڵ لە وێنەكەدا هەن.

یاری وێنە

ساردترین شوێن لە گەردووندا 
دەزگای ناســا لە هەوڵدایە بۆ دروســتكردنی ســاردترین شــوێن لە 

 )CAL( گەردوونی زانراودا، ئەویش لە زەوی لە تاقیگەی گەردیلەی سارد
لــە خولگــەی زەویــدا. ئــەو شــوێنەی كــە كەشــتیوانە ئاســمانییەكان بەكاریدەهێنن بۆ 

دروستكردنی حاڵەتێك كە هەرگیز پێشووتر نەبینرابێت لەگەڵ پلەی گەرمی 100 ملیۆن 
جــار ســاردتر لــە قووڵایــی بۆشــایی. تاقیگەی گەردیلەی ســارد )CAL( بە مووشــەكێكی 
ئاسمانی كۆمپانیای ) SpaceX ( بە وێستگەی بۆشاییگەی نێودەوڵەتی دەبەسترێتەوە. ئەم 
هەوڵدانە دەبێتە هۆی ئاشــكرابوونی چەندین هیوا و خواســتی فیزیاوانەكان دەربارەی ماددە ئەگەر 
هاتوو گەردیلەیەك ساردكرا بۆ ملیارەها تەنیا پلەیەك لەسەر سفری رەها. ئەم تاقیكردنەوەیە هاوكار 
دەبێــت بــۆ زانــاكان دەربارەی تێگەیشــتنی زیاتر بۆ كێشــكردن و وزەی تاریــك و ماددەی تاریك لە 
گەردووندا، كە بە بەرباوترین هێزن لە گەردوون. هەروەها دەزگای ناسا لە پێشووتردا هەرگیز 
هیچ تاقیكردنەوەو لێكۆڵینەوەیەكی لەم شێوەیەی نەكردووە، بەمەش دەبێتە شتێكی نوێ بۆ 

زانــاكان كــە لــە خولگەی زەوی درێژە بە كارەكانیان بدەن، بڕیار وایە دەزگای ناســا بە 
هاوكاری ) SpaceX ( لەم مانگەدا بە كەشتی ئاسمانی CRS-12 سەر 

بەهەمان كۆمپانیا ئەم تاقیگەیە بنێرێتە خولگەی زەوی و كاركردن لەم 
هەوڵ و كۆششە تاوەكو ساڵی 2020 بەردەوام دەبێت.

نە 

شایان

تــۆ  بــدەن.  تێــك  ژیانــت  رێگــەی  مەهێڵــە 
لەبــواری  خۆتیــت،  بــڕوای  خــاوەن  كەســێكی 
ســۆزدارییەوە ســۆزێكی ئێجگار قووڵ لەناخی 
ئەوەشــدا  لەگــەڵ  بــەڵام  هەڵدەقوڵێــت،  دڵــت 
پێویســته  زیاتر پارێزه ری خۆشەویستەكەت بیت. 
پێویســت بەو هەموو گومانە ناكات  و دوودڵیش 

مەبە.

كەوان

رابــردوو لــە بیر بكە و بیــر لە داهاتووت 
رووبەڕوونــەوەی  لــە  مەترســە  بكــەوە، 
بــە  پەیوەنــدی  كــە  هەڵوێســت  هەنــدێ  
خۆشەویســتەكەتەوە هەیە، لە رابردوو دوور 
بكــەرەوە تا بەرەو پێشــەوە هەنــگاو بنێیت، 

ئامۆژگاری دەوروبەرەكەت وەربگرە.

گۆزە

دووپشك

بیركردنەوەكانــت جیــاوازن و پێویســتت بە پشــووە، 
لەو پرۆژەی كە بۆ دواڕۆژ بیرت لێكردۆتەوە، تەنیا 
ئەوەندەی پێویستە دەست بە جێبەجێكردنیان بكەیت، 
ئــەوەی دیكــە خــۆی بە ئاســانی جێبەجــێ  دەبێت، 
گۆڕانكارییــەكان وات لێدەكــەن لــە رووبەڕووبوونەوە 

نەترسی.

گیسك

كەســێك نیــازی خراپــی بــۆت هەیە و لێــی قبووڵ 
مەكە، لایەنی ســۆزداریت كێشەو گرفتی تێدەكەوێت، 
بــەڵام دەستەوەســتان نامێنیــت  و هەوڵــی بنبڕكردنــی 
گرفتەكان دەدەیت  و لایەنی بەرامبەرت لە راستییەكان 

دەگەیه نیت، بەمەش ویژدانت ئاسوودە دەكەیت.

نەهەنگنەهەنگ

10/22 - 9/2311/21 - 10/2312/21 - 11/221/19 - 12/22

2/18 - 1/203/20 - 2/19

دوودڵ مەبــە لــە بڕیارەكانــت و ئــەوەی لەســەرتە 
جێبەجێ بكە. بیركردنەوەت جوانە و كەســێكی ژیری، 
ئــەو دونیایــە تەنیا رۆژێــك  و دووان نییە، رۆژێك هەر 
دێــت ئەو كەســەی كــە هەڵویســتی بەرامبەرت خراپ 

بووه ، پەشیمان ده بێتەوە، كەمێك دان بەخۆتدا بگرە

هەســت بــە كەســانی دەوروبــەرت بكــە و ســەر لــە 
خــۆت مەشــێوێنە، كارەكانــت بــە متمانــەوە بكــە، وا 
پێویســت دەكات ئەو كێشــەیەی ئێســتات به  بێدەنگی 
چارەسەر بكەیت، چونكە ناحەزت زۆرە و هەوڵ دەدەن 
كێشــەكەت ئاڵۆزتــر بكەن. لەم ماوەیــە كەمێك ماندوو 

دەردەكەویت.

منداڵێكــی بچــووك، بە 
پەلــە بــرا گەورەكەی لە خەو 
هەڵدەســتێنێت و پێــی دەڵێت: 
نەبوومایــە،  مــن  ئەگــەر 
باوكــم بــە زۆر تــۆی لە خەو 
هەڵدەســتاند، هــەر ئــەوە بوو، 

ویستم پێت بڵێم! 

ئــەم كاریكاتێــرە ئامــاژە بــە كەســانی 
دەكات،  چه نــدڕوو  بەڵكــو  و  دووڕوو 
بــۆ  وتــە  و  قســە  ئەوانــەی  بەتایبــەت 
راســتی  لــە  ئەگــەر  دەدەن،  خەڵــك 
ــەوە،  ــتیان بكۆڵیت ــر و هەس روخســار و بی
دەیــان كەســی دیكــە دەدۆزیتــەوە، وەك 

هەبێــت. رووی  دەیــان  ئــەوەی 

كاریكاتێر

بۆ زانیاریت

